
ҚУЁШ ЭНЕРГИЯСИДАН ФОЙДАЛАНИШНИНГ ИҚТИСОДИЙ 
САМАРАДОРЛИГИ (УЙ ХЎЖАЛИГИ МИСОЛИДА)

А.К. Ахмедов - PhD, доцент, Д.Б. Қодиров - PhD, доцент
Тошкент ирригация ва қишлоқ хўжалигини механизациялаш муҳандислари институти

 Аннотация
Мақолада уй хўжалигида қуёш панелидан фойдаланишнинг иқтисодий самарадорлиги кўриб чиқилган, уй хўжалик- 

ларининг электроэнергияга бўлган талаби ва ундан фойдаланиш ҳолати таҳлил қилинган. Хонадонни электр энергияга 
бўлган кунлик эҳтиёжи монографик кузатувлар асосида ҳисоб-китоб қилинди ва унинг ўртача кунлик истеъмоли 1513 
кВт/кун экани аниқланди. Электр энергияга бўлган эҳтиёжни тўла қоплаш учун қуёш панелларининг техник кўрсаткичла-
ри (ток кучи, қуввати, аккумуляторнинг сиғими, инвертор ва бошқалар) асосланди. Қуёш панели орқали ишлаб чиқари-
ладиган электр энергиянинг энг кам кўрсаткичи декабрь ойида, энг юқори кўрсаткич июнь-июль ойида аниқланди ва 
истеъмол кўрсаткичлари аксинча эканлиги билан боғлиқ қонуният аниқланди. Қуёш энергиясидан самарали фойдала-
нишга оид таклиф ва тавсиялар илмий асосланди.

Таянч сўзлар: қуёш энергияси, энергия истеъмоли, талаб, иқтисодий самарадорлик, тўлов, қуёш панели, энергия сиғими.

ЭКОНОМИЧЕСКАЯ ЭФФЕКТИВНОСТЬ ИСПОЛЬЗОВАНИЯ 
СОЛНЕЧНОЙ ЭНЕРГИИ (НА ПРИМЕРЕ ДОМАШНЕГО

ХОЗЯЙСТВА)  
А.К. Ахмедов - PhD, доцент, Д.Б. Қодиров - PhD, доцент
Ташкентский институт инженеров ирригации и механизации сельского хозяйства

 Аннотация
В статье рассматривается экономическая эффективность использования солнечных батарей в домашнем хозяйстве, 

проведён анализ спроса домашних хозяйств на электроэнергию и условия их использования. Суточное потребление 
электроэнергии домошними хозяйствами рассчитывалось на основе монографических наблюдений и среднесуточное 
потребление составляло 1513 кВт/день. Чтобы полностью удовлетворить потребность в электричестве, обоснованы тех-
нические характеристики солнечных панелей (ток, напряжение, емкость аккумулятора, инвертор и др.). Установлено, 
что самое низкое производство электроэнергии в декабре, самое высокое в июне и июле, потребление имеет обратную 
зависимость. Научно обоснованы предложения и рекомендации по эффективному использованию солнечной энергии.

Ключевые слова: солнечная энергия, энергопотребление, спрос, экономическая эффективность, оплата, солнечная 
батарея, энергоемкость.

ECONOMIC EFFICIENCY IN THE USE OF SOLAR ENERGY
(EXAMPLE OF A HOUSEHOLD)

A.K. Ahmedov - PhD, Associate professor, D.B. Qodirov - PhD, Associate professor
Tashkent Institute of Irrigation and Agricultural Mechanization Engineers

Abstract
This article explores the cost-effectiveness of using a solar panel in a household. It also analyzes households' demand for 

electricity and their use. Daily household consumption of electricity was calculated based on monograph observations and its 
average daily consumption was 1513 kW / day. The solar panels' technical characteristics (current, voltage, battery capacity, 
inverter, and other) are based on the solar panels to fully meet their electricity demand. It was found that the lowest electricity 
generation potential could be accumulated in December, the highest in June and July, and the law was based on the opposite. 
Proposals and recommendations on efficient use of solar energy have been scientifically justified.

Key words: solar energy, energy consumption, demand, economic efficiency, payment, solar battery, energy intensity.

Кириш. Мамлакатимизда сўнгги йилларда ёқилғи- 
энергетика тармоғида амалга оширилаётган туб ис-

лоҳотлар натижасида энергия ресурсларига бўлган ошиб 
бораётган эҳтиёжни тўлароқ таъминлаш мақсадида ком-
плекс чора-тадбирлар ишлаб чиқилиб, энергия манбалари-
ни диверсификация қилиш бўйича изчил ишлар амалга оши-
рилмоқда. Бутун жаҳон миқёсида долзарб муаммо бўлиб 
турган электр ва иссиқлик энергиясига кундан кунга эҳтиёж 
ошиб бормокда. Бунга сабаб анъанавий энергия қазилма 
бойликларнинг (нефть, кўмир, табиий газ захираларининг) 
камайиб бориши, уларнинг таннархи қимматлашиши, эколо-
гиянинг бузилиши ва шунга ўхшаш турли омилларни келти-
риш мумкин. Бугунги кунда дунёнинг ривожланган давлатла-
ри ҳам муқобил энергия манбаларидан (МЭМ) фойдаланиш 
бўйича дастурлар ишлаб чиққан [1, 2, 3]. Жумладан, Европа 
Иттифоқи давлатларида 20 фоизга, Хитой эса 15 фоизга ет-
казиш ва МЭМдан фойдаланишни қўллаб-қувватлаш бўйи-
ча чора-тадбирларни амалга оширмоқда [4].

Энергия ресурсларидан самарали фойдаланиш йўнали-
шида бир қатор олимлар илмий изланишлар олиб борган. 
Жумладан, Р.А.Захидов, М.М.Мухаммадиев, Г.К. Саидова, 
Д.Б.Қодировлар [5, 6, 7, 8, 9]. Шунингдек, энергия ресурсла-
рини тежаш бўйича қишлоқ хўжалигида Ф.Маматов, Б.С.
Мирзаев, М.Мирсаидов, Т.З.Султанов, С.Славчев ва бошқа-
лар томонидан тадқиқотлар олиб борилган [10, 11, 12].

Республикамизда куёш ва шамол энергияларидан фой-
даланишга катта эътибор берилмоқда. Қуёш энергияси анъ-
анавий ишлаб чиқилаётган энергияларга қўшимча манба 
бўлиб хизмат қилади. Бу борада Ўзбекистон Республикаси 
Президентнинг 2017 йил 8 ноябрдаги “Энергия ресурслари-
дан оқилона фойдаланишни таъминлаш чора-тадбирлари 
тўғрисида”ги ҳамда 2019 йил 9 июлдаги “Аҳоли ва иқтисоди-
ётни энергия ресурслари барқарор таъминлаш, нефть-газ 
тармоғини молиявий соғломлаштириш ва унинг бошқарув 
тизимини такомиллаштириш чора-тадбирлари тўғрисида”ги 
қарорлари бунга мисол бўла олади [13,14].

1. Фото элементлар - ярим ўтказгичлар асосидаги мураккаб қурилма. 
2. Инвертор - ўзгармас токни ўзгарувчан токга айлантириб берувчи 

қурилма. 3. Контроллер - фотоэлектрик тизимларда аккумлятор 
батареясининг (АКБ) зарядини назорат қилувчи қурилма. 4. Фотоэ-
лектрик тизимлар - қуёшдан келаётган энергияни ярим ўтказгичли 
қуёш элементларидан фойдаланилган ҳолда электр токи олиш учун 

ишлатиладиган қурилма.
1-расм. Фотоэлектрик тизимининг уланиш схемаси

№ Электр қурилманинг 
қуввати, Вт

Қурил-
малар 
сони, 
дона

Кунлик 
фойда-
ланиш, 

соат

Кунлик 
энергия 

истеъмоли, 
Вт•соат

1 Ёритиш лампаси - 10 Вт 4 5 200

2 Телевизор 32` - 80 Вт 1 4 320

3 Ноутбук 15` - 35 Вт 1 2 70

4 *Музлаткич - 643 Вт (кун) 1 10/24 643

5 Электр чойнак - 900 Вт 1 0,2 180

6 Бошқа қурилма - 100 Вт - - 100

Жами:                           1513

1-жадвал 
Уй хўжаликларида электр жиҳозлардан

фойдаланиш бўйича маълумот 

Ушбу қарорларда белгиланган айрим вазифаларни 
амалга ошириш билан боғлиқ бўлган муаммолар ва уларни 
бартараф этиш йўлларини тадқиқ этиш ва илмий асос- лан-
ган таклифлар ишлаб чиқиш долзарб масалалардан бири 
ҳисобланади. Жумладан, хонадонларни қуёш панели ёрда-
мида узлуксиз электр билан таъминлаш имкониятлари, ис-
теъмолчи (фойдаланувчи)ларнинг талаби ва мавжуд тўлов-
ларнинг афзалликлари ва камчиликларини таҳлил қилиш ва 
мақбул таклиф ҳамда тавсиялар ишлаб чиқишдан иборат.

Тадқиқотлар Тошкент вилоятининг Зангиота, Қибрай, 
Паркент туманларида амалга оширилган, кузатувлар ва 
тадқиқотлар асосида тўпланган маълумотлар эмпирик ҳи-
соб-китоб қилинган. Электр энергияси учун амалга оши-
риладиган тўловлар белгиланган тариф асосида динамик 
ўзгаришлари таҳлил қилинди ва базис даврга нисбатан 
таққослаб ўрганилди.

Тадқиқотнинг усули. Ноанъанавий энергия манбала-
ридан фойдаланиш борасидаги қарашлар ва бозор тамой-
иллари асосида улардан фойдаланиш билан боғлиқ бўлган 
ёшдашувларни ўрганиш. Ушбу энергия манбаларини таҳ-
лил ва синтез қилиш усуллари ёрдамида ўрганиш ҳамда 
илмий асосланган таклифлар ишлаб чиқиш асосида, қуёш 
энергиясидан фойдаланувчилар учун афзаллик ва имко-
ниятлар таҳлил қилинади. Шунингдек, қуёш энергиясидан 
фойдаланишнинг ижтимоий, иқтисодий аҳамиятини ино-
батга олган ҳолда турли хил сценарийлар асосида тизимли 
таҳлил қилишни талаб этади. Қуёш панелларидан фойда-
ланишнинг самарали усулларини илмий тадқиқот натижа-
ларига асосланган ҳолда ёки эмпирик таҳлил асосида энг 
самарали йўналишлари аҳоли турар жойлари учун таклиф 
этилади.

Таҳлил ва натижалар. Уй-жойларни қуёш энергия-
си билан таъминлаш лойиҳаси. Аҳоли турар жойлари-
ни қуёш энергияси билан таъминлашда унга қўйиладиган 
талаблар мавжуд. Жумладан, мустақил энергия таъмино-
тини ташкил этиш, қуёш панелларини ўрнатиш учун жой 
ажратиш, ёруғлик тушишига максимал эришиш ва энергия 
ресурсларини бошқариш имкониятларига эга бўлиш ва ҳ.к. 
Шунингдек, уй-жойларни лойиҳалаштиришда энергиянинг 
кунлик истеъмоли ва ундан фойдаланиш ҳақида тўлиқ маъ-
лумотга эга бўлиш талаб этилади.

Фотоэлектрик тизимлар ҳақида маълумотлар.
Фотоэлетрик тизимларнинг асосий қисмлари: қуёш па-

нели, контроллер, аккумулятор батареяси (АКБ) ва инвер-
тор ҳисобланади (1-расм).

Улардан фақатгина ўзгармас ток ҳосил бўлади. Ишлаб 

чиқарилаётган электр энергияси миқдори қуёш элемент-
ларининг ФИКга боғлиқ. Бирлик юзада ҳосил қилинаётган 
электр энергияси одатда 10 мВт/см2 дан 25 мВт/см2 гача 
қийматлар оралиғида бўлади, бу мос ҳолда 10 фоиздан 
25 фоизгача ФИКга тенг. Ҳозир ишлаб чиқарилаётган қуёш 
элементларининг юзаси 15,6 cм х 15,6 см = 243,4 см2 кат-
таликларда бўлади. ФИК 19 фоизли фото элементни энг 
юқори кўрсаткичда ишлаб чиқараётган қуввати 4,6 Вт бўла-
ди. Ҳозирги пайтда фотоэлектрик модулларнинг (ФЭМ) 3 Вт 
дан 400 Вт гача қувватлилари мавжуд. АКБ чуқур разрядла-
нишдан (энергия кўп миқдорда ишлатилганда) ва ўта заряд-
ланишдан (АКБ тўлиқ зарядланган аммо ФЭМ ток ишлаб 
чиқарганда) ҳимояловчи қурилма.

Лойиҳалаш. Фотоэлектрик тизимларни (ФЭТ) лойиҳа-
лашда Тошкент вилоятида амалга оширилган кузатувлар 
ва тадқиқот натижаларига асосан истеъмолчиларнинг ўрта-
ча кунлик электр энергиясига бўлган эҳтиёжи ҳисобга олин-
ди. Улар қуйидаги 1-жадвалда ўз аксини топган.

Изоҳ: тадқиқотлар асосида муаллифлар томонидан ҳисобланган.

* А++ типидаги совутгичларнинг ўртача йиллик қуввати 
235 кВт. Аккумулятор батареясининг (АКБ) ўлчамлари-
ни лойиҳалаш. Аккумулятор батареяси ўлчамларини тан-
лашда керакли бўлган электр энергияни тизимнинг кучла-
нишига бўлинади.

AKБ [A•с] = 1513 Вт : 12 В = 126 A•с           (1)
бунда, А - ток кучи, с - соат, 12 вольт - аккумуляторнинг 

кучланиши.
АКБнинг зарядлаш кўрсаткичи. Бу кўрсаткич АКБнинг 

зарядланиш кўрсаткичини кўрсатади. ФЭ тизимларда ак-
куммулятор зарядини 80 фоизгача ишлатилиши мумкин.

AKБ сиғими [A•с] = 126 A•с : 0.8 = 158 A•с      (2)
бунда, 0.8 - аккуммулятор зарядини 80 фоизгача ишлатилиши.

ФЭМлардан талаб қилинадиган энергия миқдори қуёш-
нинг ёритиш соатидан олинади. Ўзбекистонда бу кўрсаткич 
8 соатга яқин ҳисобланади.

Бунда (1) қийматни қуёш ёритиш соатига бўламиз.
I [A] = 158 A•с : 8 с=20 A                       (3)

ФЭМ дан чиқаётган ток кучи (А) қуёш модуль чангланиш 
(5%) ва ишлаб чиқарувчининг хатоликлар (5%) инобатга 
олганда камаяди.

I [A] = 20 A: 0.95 : 0.95 = 22 А                   (4)
Демак, ФЭ тизим 1 соатда 22 А ток берилса, зарур бўл-

ган 20А ток кучини таъминлаб беради. Бугунги кунда кенг 
тарқалган ФЭМ ўртача қуввати (S) 130 Вт эканлигини ино-
батга олиб, унинг ток кучини қуйидагича аниқлаш мумкин:

IФЭМ [A] = S Вт : 12 В =130 Вт : 12 В = 11 А       (5)

№ Қурилма номи Техник кўр-
саткичлари Сони Нархи, 

млн. сўм 

1 ФЭМ 130 Вт 2 1,5

2 Контроллер 27,5 А 1 0,2

3 АКБ 158 A•с 1 2,4

4 Инвертор (12-220 В) 1500 ВА 1 1,5

Жами:                                5,6

2-жадвал
Фотоэлектрик тизимнинг таркиби

№ Йил-
лар Ойлар

Тариф 
учун 

тўлов

Базис давр-
га нисбатан 
ўзгариши
Yt/Y2012

Олдинги йил-
га нисбатан 
ўзгариши, %
Yt/Yt-1•100

1 2012 Октябрь 104,0 1,00 113,5

2 2013 Октябрь 120,0 1,15 115,4

3 2014 Апрель 131,4 1,26
114,8

4 2014 Октябрь 144,3 1,39

5 2015 Май 155,0 1,49
116,9

6 2015 Октябрь 167,4 1,61

7 2016 Апрель 182,0 1,75
115,7

8 2016 Октябрь 191,0 1,84

9 2017 Июль 204,3 1,96 109,5

10 2018 Апрель 228,6 2,20
117,1

11 2018 Ноябрь 250,0 2,40

12 2019 Август 295,0 2,84 123,3

3-жадвал
Маиший истеъмол учун электр энергиясининг 
нархларини ошганлиги тўғрисида маълумот

Тизимдаги модуллар сони. Электр энергияси ишлаб 
чиқиш учун керакли ток (4) кучини ФЭМ ток кучига (5) 
нисбати орқали ФЭМ сонини аниқлаш мумкин.

N [дона]= 22 A : 11 A = 2 дона                 (6)
Инвертор қувватини аниқлаш. Инвертор қувватни 

бир вақтда уланиши мумкин бўлган юкламалар қувватига 
тенг миқдорда олса бўлади ва у тизим кучланиши билан 
бир хил катталикка эга бўлиши лозим. Бунда катталик юқо-
рироқ олинса кейинчалик тизимни кенгайтириш мумкинли-
ги таъминланади.

Контроллерни танлаш. Контроллернинг параметрла-
рини танлашда унинг тизимдаги кучланишида ишлаши ва 
умумий токни 125 фоизгача ўтказа олиш керак.

IK [A] = 1,25 • 22 А = 27,5 А                    (7)
Тадқиқотлар амалга оширилган Зангиота, Қибрай ва 

Паркент туманларидаги аҳоли яшаш жойларидаги ўрга-
нишлар асосида уй хўжаликларида қуёш панелларидан 
фойдаланишни жорий этиш учун зарур бўлган жиҳозлар ва 
асосий қисмлар таҳлил қилиб ўрганилди (2-жадвал).

Қуёш энергиясидан фойдаланишнинг иқтисодий са-
марадорлиги. Лойиҳа бўйича 1513 Вт/кун электр билан таъ-
минлаш имкониятлари мумкинлиги асосланди. Бироқ ушбу 
сарф-харажатлар 5 600 минг сўмни ташкил этмоқда. Ҳозирги 
кунда 1 кВт энергия учун тўлов 250 сўмни ташкил этишини 
[15] инобатга оладиган бўлсак, асосий харажатларни қоплаш 
муддати 15–20 йилни ташкил этади (жорий нархларда).

Электр энергиясидан фойдаланганлик учун тўлов 
ва ёндашувлар. Энергия манбааларидан фойдаланганлик 
учун амалга ошириладиган тўлов тарифлари табақалашган 
ҳолда гуруҳларга ажратилган. Аҳоли истеъмоли учун тўлов-
лар йиллар давомида ўзгариб келган (3-жадвал) [16].

Ушбу жадвал маълумотларига асосан шуни таъкидлаш 
жоизки, электроэнергиядан фойдаланганлик учун тўлов-
лар (4-устун) йилдан йилга ошиб борганини кўриш мумкин. 
Ўтган йиллар давомида энергиядан фойдаланганлик учун 
тўловлар (5-устун) қарийб 2,8 марта ошганини кўриш мум-
кин. Тўлов суммасининг ўртача ўсиш динамикаси 115,9 фо-
изни ташкил этмоқда. Республикада электр энергиясининг 
нархи деярли ҳар йили бир ёки икки марта ўзгараётгани 
ишлаб чиқариш ва истеъмол харажатларига бевосита таъ-
сир қилмоқда. Агар 2–3 йил мобайнида энергия учун тўлов-
ларни ўзгармас нархларда таъминлашга эришилса, бунда 
белгиланган тарифлар иш ҳақи ва бошқа ресурслар ҳисоби-
га ўзгармасдан қолса нархлардаги ўзгариш қандай бўлиши 
мумкин. Биринчидан, 2–3 йил мобайнида нархлар ўзгариш-
сиз қолиши учун мавжуд кўп йиллик статистик кўрсаткичлар 
асосида эмпирик ҳисоб-китоблар амалга оширилди. Нати-
жада, ушбу йиллар мобайнида нархнинг ўзгариш интервали 
290–330 сўм/кВт атрофида бўлиши мумкинлиги аниқланди 
(2018 йилгача бўлган даврдаги нархларни ўзгариш динами-
касига асосан).

Иккинчидан, 5 йил мобайнида нарх сиёсатини барқа-
рорлаштиришга эришилса, ўзоқ муддатли нарх белгилашда 
Марказий банкнинг қайта молиялаштириш ставкасидан кўп 
бўлмаган миқдорда ўзгариши, белгиланган таъриф нархла-
рининг 440 сўм/кВт бўлиши мумкинлиги аниқланди.

Демак, нархларнинг муайян муддатга ўзгаришсиз бел-
гилаш муқобил (альтернатив) энергия ресурсларидан фой-
даланишга имконият беради. Натижада, аҳолининг энергия 
ресурсларига бўлган талаби бозор тамойиллари ― ўзаро 
рақобат ва талаб-таклиф асосида шаклланади. Энергети-
ка соҳасини ривожлантириш учун инвестицияларни фаол 
жалб қилиш имконини оширади.

Муҳокама ва таклифлар. Юқорида амалга оширилган 
таҳлиллар ва олинган натижалар асосида шуни айтиш мум-
кинки, мавжуд табиий ресурсларни асраш, уларни келажак 
авлодга етказиш асосий вазифа сифатида қаралади. Шу 
боис, ушбу жараённи ҳам иқтисодий, ҳам ижтимоий, ҳам 
экологик нуқтаи назардан таҳлил қилиш муҳим аҳамият 
касб этади [17,18,19].

Биринчидан, қуёш панелларини ўрнатиш ва таъмирлаш 
харажатлари юқорилиги боис ундан фойдаланиш иқтисо-
дий жиҳатдан кам самара келтиради. Мисол учун, умумий 
харажат 5,6 млн. сўмни ташкил этган ҳолда нисбий афзал-
лик қуйидагича бўлиши мумкин. Бунда асосий эътибор банк 
фоизларига қаратилади. Жумладан, банк омонатлари ўрта-
ча 20 фоизни ташкил этсин. Бир йиллик ҳисобланган фоиз 
миқдори 1,12 млн. сўмни ташкил қилади. Бир оиланинг йил-
лик тўлов миқдори эса 273,75 минг сўмни ташкил қилмоқда. 
Агар нархлар ўзгармас деб олинса, бир йиллик банк фоизи 
ўртача 4 йиллик тўловни амалга ошириш имконини беради.

Иккинчидан, қуёш энергиясидан фойдаланишда дав-
лат томонидан таъминлаш қийин бўлган тоғ ва тоғ олди ҳу-
дудлар, паст текисликлар, чўл ҳудудлар, қўриқхоналар ва 
бошқа объектларни давлат-хусусий шерикчилик асосида 
амалга ошириш мумкин. Шунингдек, кўп тармоқли шифо-
хоналар, дам олиш масканлари ва бошқа ижтимоий соҳа 
объектларини доимий равишда (узлуксиз) энергия билан 
таъминлаш, бу йўналишга давлат субсидияларини йўнал-
тириш талаб этилади. Чунки, ижтимоий жиҳатдан муҳим ва 
давлатнинг ташкилий вазифаси сифатида долзарб масала 
ҳисобланади.

Учинчидан, экологик тоза ва атроф-муҳитнинг мусаф-
фолигига таъсир қилмайдиган энергия манбалари сифа-
тида қуёш ва шамол энергиясини айтиш мумкин. Ҳозирги 
шароитда ушбу технологиялар ёрдамида энергия ишлаб 
чиқариш қимматга тушиши мумкин, бироқ табиий ресурслар 

тугаганидан кейин уни бошқа манбалар билан таққослаш 
имкони бўлмайди. Шу боис, ноанъанавий энергия манбала-
ридан фойдаланишни қўллаб-қувватлаш, экологик жиҳат-
дан фойдали ҳисобланади ва экологияни асраш – келажак 
авлод олдидаги бурч ҳисобланади. Қуёш энергиясини қўл-
лаш тизимини ривожланиши истиқболли ҳисобланади, шу 
билан бирга юқори харажат талаб қилади. Демак, қуёш па-
нелларидан фойдаланишни самарали йўлларини излаш ва 
мавжудларини такомиллаштириш лозим. Бунинг учун ушбу 
соҳани давлат томонидан қўллаб-қувват ва молиялаш тизи-
мини соддалаштириш талаб этилади.

Қуёш панелларидан фойдаланишни давлат томонидан 
қўллаб-қувватлашнинг асосий йўналишлари:

- қуёш коллекторлари ва панелларини мамлакатимизда 
ишлаб чиқаришни рағбатлантириш;

- истеъмолчилар (фойдаланувчилар) учун сифатли ва 
юқори самара келтирадиган қурилмаларни ишлаб чиқариш;

- қуёш, шамол ва бошқа ноанъанавий энергия ресурсла-
ридан мустақил (автоном) фойдаланувчилар учун қўшимча 
солиқ имтиёзларини жорий этиш (жумладан, мол-мулк со-
лиғини 50 фоизга пасайтириб ҳисоблаш ва ҳ.к.);

- қуёш панелларидан фойдаланишни қўллаб-қувватлаш 
мақсадида банк кредитларини қайта молиялаштириш став- 
касидан ошмаган миқдорда бериш тартибини ишлаб чиқиш;

- қуёш энергиясидан алоҳида фойдаланиш, биргалик- 
да фойдаланиш ва давлат хусусий шерикчилики асосида-
фойдаланиш бўйича қонун ости ҳужжатларига ўзгартириш 
ва қўшимчалар киритиш;

- хизмат кўрсатиш инфратузилмасини яратиш ва ма-  
лакали кадрлар билан таъминлаш ва бошқа хизматларни 
ташкил этиш.

Хулоса. Хулоса сифатида шуни айтиш мумкинки, аҳо- 
лини энергия ресурсларига бўлган эҳтиёжини ўзини-ўзи 
автоном таъминлаш учун шарт-шароитлар яратиш мақ-  
садга мувофиқ ҳисбланади. Бунинг учун қуёш панелларини 
ишлаб чиқарувчиларга имтиёзлар бериш, қуёш панели ва 
қуёш коллектрларни ишлаб чиқаришни маҳаллийлашти- 
риш каби чора-тадбирларни амалга ошириш талаб эти- 
лади. Амалга оширилган ҳисоб-китобларга кўра, муай-                     
ян муддат давомида электр энаргияси учун тўловларни 
барқарорлаштириш тавсия этилади (2–3 йил давомида).
Шунингдек, қуёш панелларини сотиб олиш ва ундан фой- 
даланувчиларга банк кредитларини ажратиш бўйича қонун 
ости ҳужжатларига ўзгартиришлар киритиш лозим. Қуёш 
энергиясидан фойдаланувчиларни рағбатлантириш мақ- 
садида уларга ажратилган қредит қарзларини сўндиришда 
солиқ тўловларидан бонуслар ажратиш тизимини жорий                                                    
этиш тавсия этилади.

